
Cyfrifoldebau Swyddogion Diogelu 

Swyddog Diogelu Arweiniol (LSO) 

· Bod yn atebol i Dîm Gweithredol a Chorff Llywodraethu’r Brifysgol am bolisi ac arferion diogelu’r sefydliad. 
· Sicrhau bod strwythur staff a strwythur pwyllgorau yn ei le er mwyn cyflawni’r cyfrifoldebau diogelu. 
· Datblygu gweithdrefnau, arferion a chanllawiau diogelu ar gyfer y Brifysgol gyfan sy’n cydymffurfio â gweithdrefnau’r Bwrdd Diogelu Rhanbarthol.
· Cadeirio Grŵp Llywio Diogelu’r Brifysgol.
· Sicrhau y rhoddir cymaint o flaenoriaeth â phosibl i ddiogelu ar lefel uchaf un y sefydliad.
· Ymgymryd â hyfforddiant diogelu ar lefel briodol.
· Sicrhau bod cyllid ac adnoddau dynol, gan gynnwys datblygiad a hyfforddiant i staff, ar gael er mwyn cyflawni cyfrifoldebau diogelu.
· Sicrhau bod gweithdrefnau yn eu lle i reoli honiadau, achosion o chwythu’r chwiban ac arferion recriwtio diogel.
· Sicrhau y caiff cofnodion am bryderon am blant/oedolion mewn perygl eu storio a’u rhannu’n briodol.
· Creu cysylltiadau â thimau gwasanaethau plant yr awdurdod lleol.
· Nodi’r Prif Swyddogion Diogelu.
· Sicrhau bod systemau monitro ac adolygu yn eu lle i gynnwys canllawiau a deddfwriaeth newydd ac i brofi systemau sy’n bodoli eisoes.
· Bod yn ffynhonnell cymorth, cyngor ac arbenigedd i staff.

Prif Swyddogion Diogelu (PSO) 
· Dirprwyo ar ran y Swyddog Diogelu Arweiniol yn strwythur uwch-reolwyr y Brifysgol
· Derbyn atgyfeiriadau wedi’u huwchgyfeirio gan Swyddogion Diogelu Dynodedig/Dirprwy Swyddogion Diogelu Dynodedig
· Cydgysylltu â’r Swyddog Diogelu Arweiniol er mwyn rhoi gwybod iddo am unrhyw faterion ac ymchwiliadau sy’n mynd rhagddynt
· Llunio’r cyfrwng i weithredu, monitro a mireinio’r polisi.
· Sicrhau y gall pob aelod o staff gael gafael ar gopi o Bolisi Diogelu’r Brifysgol a’i fod yn deall y polisi, yn enwedig aelodau newydd neu aelodau rhan-amser o staff sy’n gweithio efallai gyda sefydliadau addysgol gwahanol
· Atgyfeirio achosion a amheuir o gam-drin neu honiadau a uwchgyfeiriwyd gan Swyddogion Diogelu Dynodedig/Dirprwy Swyddogion Diogelu Dynodedig at yr asiantaethau ymchwilio perthnasol
· Rhoi gwybod i’r Swyddog Diogelu Arweiniol am atgyfeiriadau o’r fath.
· Cadw cofnodion ysgrifenedig manwl, cywir a diogel am atgyfeiriadau/pryderon

Swyddog Diogelu Arweiniol (LSO), Prif Swyddog Diogelu (PSO) 
Hyfforddiant
· Wedi ymgymryd â hyfforddiant hyd at lefel briodol ym maes Diogelu a chymryd rhan mewn unrhyw gyrsiau hyfforddiant perthnasol neu gyrsiau hyfforddiant gloywi o leiaf bob dwy flynedd.
· Wedi ymgymryd â hyfforddiant chwythu'r chwiban.
· Meddu ar wybodaeth weithredol am y ffordd y mae Byrddau Diogelu Rhanbarthol yn gweithio, trefn cynhadledd achosion neu gyfarfod strategaeth Diogelu Plant/Oedolion a gallu mynd i’r rhain a chyfrannu atynt yn effeithiol pan fo angen gwneud hynny

Swyddog Diogelu Dynodedig (DSO) 
Dirprwy Swyddog Diogelu Dynodedig (DDSO)

· Derbyn gwybodaeth am ddigwyddiadau neu achosion gan staff neu fyfyrwyr.
· Atgyfeirio achosion a amheuir o gam-drin neu honiadau ynghylch y rhain at yr asiantaethau ymchwilio perthnasol fel y Gwasanaethau Cymdeithasol neu’r Heddlu (Swyddog Diogelu Dynodedig).
· Rhoi gwybod i’r Swyddog Diogelu Arweiniol am atgyfeiriadau pan fydd angen eu huwchgyfeirio a sicrhau bod y Swyddog Diogelu Arweiniol yn ymwybodol o ddatblygiadau yn yr achosion a reolir gan y Swyddog Diogelu Dynodedig.
· Bod yn ffynhonnell cymorth, cyngor ac arbenigedd i staff.
· Sicrhau y caiff rhaglenni neu weithgareddau eu cynllunio, eu trefnu a’u cyflwyno’n unol â’r polisi hwn.
· Ymgymryd ag asesiadau risg diogelu yn achos gweithgareddau, gan wneud awgrymiadau ar gyfer addasiadau rhesymol (e.e. i’r cwricwlwm neu drefniadau asesu)
· Cydgysylltu â’r adran Marchnata a Recriwtio Myfyrwyr wrth ymdrin ag unigolion o dan 18 oed neu fyfyrwyr sy’n oedolion mewn perygl.
· Rhoi unrhyw bolisïau neu weithdrefnau diogelu ychwanegol i’r Grŵp Llywio Diogelu i’w gweithredu’n lleol, er enghraifft wrth weithredu clinig.
· Derbyn hyfforddiant perthnasol a phriodol er mwyn ymgymryd â’r rôl.
· Trefnu hyfforddiant, gweithgareddau ymsefydlu a chanllawiau i bob aelod o staff a phob gwirfoddolwr sy’n briodol ar gyfer y rhaglenni neu’r gweithgareddau dan sylw, gan gynnwys tynnu sylw at y polisi hwn.
· Sicrhau bod pob aelod perthnasol o staff yn cael hyfforddiant sefydlu sy’n cynnwys diogelu (Lefel 1) a’u bod yn gallu canfod unrhyw bryderon a rhoi gwybod amdanynt ar unwaith i’r person priodol pan fyddant yn codi.
· Pan fo’n briodol, hysbysu rhieni am fodolaeth y Polisi Diogelu, er mwyn iddynt fod yn ymwybodol y gellir atgyfeirio achosion ac mai rôl y sefydliad yn hyn o beth yw osgoi unrhyw wrthdaro’n ddiweddarach. 
· Cadw cofnodion ysgrifenedig manwl, cywir a diogel am atgyfeiriadau/pryderon.



Hyfforddiant i Swyddogion Diogelu Dynodedig/Dirprwy Swyddogion Diogelu Dynodedig

· Ymgymryd â hyfforddiant Diogelu perthnasol a mynd i unrhyw gyrsiau hyfforddiant perthnasol neu gyrsiau hyfforddiant gloywi o leiaf bob dwy flynedd.
· Wedi ymgymryd â hyfforddiant chwythu'r chwiban.
· Meddu ar wybodaeth weithredol am y ffordd y mae Byrddau Diogelu Rhanbarthol yn gweithio, trefn cynhadledd achosion neu gyfarfod strategaeth Diogelu Plant/Oedolion a gallu mynd i’r rhain a chyfrannu atynt yn effeithiol pan fo angen gwneud hynny 

Dylai staff nad oes ganddynt Swyddog Diogelu Dynodedig neu Ddirprwy Swyddog Diogelu roi gwybod am bryderon neu ofyn am gyngor y Swyddog Diogelu Arweiniol neu'r Prif Swyddog Diogelu 

